
Diversity Visa 2017 бағдарламасына қатысуға тіркелу 

Diversity Visa 2017 (DV ‐ 2017) бағдарламасына қатысу үшін өтініштерді 

қабылдау 2015 жылдың 1‐қазанында шығыс белдеуінің уақытымен (GMT ‐ 

4) сағат 12:00‐де басталып, 2015 жылдың 3‐қарашасында шығыс 

белдеуінің уақытымен (GMT ‐ 4) сағат 12:00‐де аяқталады. Тіркеу кезіндегі 

өтініштер www.dvlottery.state.gov сайтында DV (E‐DV) электронды түрде 

өтініш беру арқылы қабылданады. Қағаз түрінде берілген өтініштер 

қарастырылмайды. Үміткерлер өтініш‐сауалнамаларын толтырғаннан 

кейін өздерінің парақшаларын басып шығарып, өтініштерінің өңделгенін 

не өңделмегенін тексеру үшін онлайн‐растау парақшасын сақтап қоюлары 

тиіс. Үміткерлерден тіркеудің соңғы аптасына дейін созбай, өз өтініштерін 

қазірден бастап берулерін өтінеміз. Себебі күнделікті өтініштердің бірден 

ағылып келуі веб‐сайттың жұмысын айтарлықтай тежеуі мүмкін. Өтініштер 

тек шығыс белдеу уақытымен 2015 жылдың 3‐қарашасы сағат 12:00‐ге 

дейін қабылданады. 

Үміткерлерді іріктеуде қойылатын қатаң бірақ оңай талаптардан 

өткендерге DV бағдарламасы аясында визалар беріледі. Diversity Visа 

лотереясын ұтып алғандар компьютерлік әдіспен кездейсоқ таңдау 

арқылы  анықталады. Визалар алты географиялық аймақ бойынша 

беріледі: көші‐қон деңгейі жоғары өңірлерге ең аз мөлшерде визалар 

беріледі, ал өткен бес жылдың ішінде 50 000‐нан астам азаматтарын АҚШ‐

қа жіберген елдерге визалар мүлдем берілмейді. Талаптарға сәйкес ешбір 

мемлекет бір жыл ішінде Diversity бағдарламасы бойынша бөлінген 

барлық визалардың жеті пайызынан артығын иемдене алмайды. 

Төмендегі елдердің азаматтарына DV‐2017 бағдарламасына қатысуға 

рұқсат етілмейді, өйткені көрсетілген елдер  соңғы бес жыл ішінде 50 000‐

нан астам  иммигрант Америка Құрама Штаттарына жіберілді: 

БАНГЛАДЕШ, БРАЗИЛИЯ, ВЬЕТНАМ, ГАИТИ, ДОМИНИКАНА 

РЕСПУБЛИКАСЫ, ҮНДІСТАН, КАНАДА, ҚЫТАЙ (құрлықтағы аймақта 

туылғандар), КОЛУМБИЯ, МЕКСИКА, НИГЕРИЯ, ПӘКІСТАН, ПЕРУ, 

САЛЬВАДОР, ҰЛЫБРИТАНИЯ БІРІККЕН КОРОЛЬДІГІ (Солтүстік Ирландиядан 

басқа) және іргелес территориялары, ФИЛИППИН, ЭКВАДОР, ОҢТҮСТІК 

КОРЕЯ және ЯМАЙКА. 

Көптеген жағдайларда жеке тұлғаның  қайда тұратыны мен қай елдің 

азаматы екендігіне қарамастан оның дүниеге келген мемлекеті  оның 

«туған мемлекеті» болып саналады. Гонконгта, Макаода және Тайваньда 

туылған тұлғалар лотерея ұтысына қатыса алады. 



DV‐2005 бағдарламасынан бастап АҚШ Мемлекеттік департаменті 

тіркеудің электронды жүйесін пайдаланады, соның арқасында Diversity 

Visa лотерея ұтысында жеңімпаз атанғандарды анықтау үдерісі едәуір 

тиімді нәтижелер көрсетті. Заңсыз көші‐қон мақсатында алаяқтық 

әрекеттерді және бір реттен артық өтініш бергендерді әшкерелеу үшін біз 

арнайы технологиялар мен басқадай құралдарды пайдаланамыз. 

АҚШ Мемлекеттік департаменті DV‐2017 бағдарламасы аясында  лоторея 

ұтып алғанүміткерлерді хабардар ету, өтініштер беру туралы және  

иммиграциялық  виза алу үшін сұхбаттан өту үдерісі туралы мәліметтерді  

онлайн режимінде жүргізеді. 2016 жылдың 3‐мамырынан бастап DV‐2017 

лотерея ұтысына қатысушылар тіркелген кезде алған арнайы растау 

нөмірі арқылы өтініштерінің өңделгенін немесе өңделмегенін 

Интернеттен https://www.dvlottery.state.gov/ сайтындағы Entry Status 

Check («Өтініштің жай‐күйін тексеру») бөлімінен қарап тексере алады.  DV‐

2017 бағдарламасы бойынша лоторея ұтып алған үміткерлер және 

олардың  іріктеу талаптарына сәйкес келген жанұя мүшелері 

иммиграциялық виза алуға өтініш беру туралы нұсқаулықтарды Entry 

Status Check бөлімінен ала алады.  

Үміткерлерге қойылатын талаптар жайында қосымша ақпаратты, сонымен 

қатар DV бағдарламасы жайында жиі қойылатын сұрақтарға жауаптарды 

http://travel.state.gov/content/visas/en/immigrate/diversity‐

visa/instructions.html сілтемесінен алуға болады (DV‐2017 Diversity Visa 

бағдарламасына қатысу жөніндегі нұсқаулықтар). 


